
KOMPETENSIYALARINI RIVOJLANTIRISHGA OID XORIJIY
TAJRIBALAR TAHLILI

Badirdinov Doniyorbek Shavkatjon o‘g‘li,
Namangan davlat pedagogika instituti
Art pedagogika kafedrasi o‘qituvchisi

Bugungi globallashuv va axborot-kommunikatsiya texnologiyalarining jadal
rivojlanishi sharoitida ta’lim tizimining barcha bo‘g‘inlarida, xususan, kasbiy-
pedagogik kadrlar tayyorlash jarayonida sifat va mazmun jihatdan tub o‘zgarishlar
yuz bermoqda. Xususan, tasviriy san’at sohasi pedagoglarini tayyorlashda ularning
kasbiy kompetensiyalarini shakllantirish va rivojlantirish dolzarb masalaga
aylangan. Bu esa zamonaviy o‘qituvchidan nafagat san’atga oid nazariy va amaliy
bilimlarga, balki pedagogik mahorat, innovatsion texnologiyalarni qo‘llay olish,
didaktik vositalardan samarali foydalanish kabi ko‘nikmalarga ham ega bo‘lishni
talab etmoqda.

Zamonaviy ta’lim tizimida o‘qituvchi shunchaki bilim beruvchi emas, balki
o‘quvchilarning shaxsiy va ijtimoiy salohiyatini rivojlantirishga ko‘maklashuvchi
murabbiy sifatida talgin gilinmoqda. Shu nugtai nazardan garalganda, jahonda
o‘qituvchi shaxsining kasbiy kompetensiyalarini shakllantirish va ularni muntazam
ravishda rivojlantirib borish, ta’lim sifatini oshirishning muhim omillaridan biri
sanaladi.

Yetakchi xorijiy va mahalliy ta’lim muassasalarida bo‘lajak tasviriy san’at
o‘qituvchilarining kasbiy kompetensiyalarini shakllantirish bo‘yicha olib
borilayotgan tadqiqotlar shuni ko‘rsatmoqdaki, ta’lim jarayonida kompetensiyaviy
yondashuvning ustuvorligi, integrativ o‘qitish metodlaridan foydalanish, madaniy-
estetik tafakkurni rivojlantirishga yo‘naltirilgan strategiyalar o‘quv jarayonining
samaradorligini oshirishda muhim omil hisoblanadi.

Shunga garamay, mavjud tadgigotlar tahlili ushbu sohada bir gator
muammolar — Kkasbiy tayyorgarlikning zamonaviy talablar bilan to‘liq
uyg‘unlashmaganligi, nazariya va amaliyot o‘rtasidagi tafovut, ilg‘or xorijiy
tajribaning yetarli darajada joriy etilmaganligi kabi jihatlarni ko‘rsatmoqda. Bu esa
ushbu yo‘nalishda olib borilayotgan ilmiy izlanishlarning yanada chuqurlashuvini,
ilg‘or tajribalarni o‘rganish va ularni milliy ta’lim tizimiga moslashtirish zaruratini
yuzaga keltirmoqgda.

Kasbiy kompetensiya tavsifi va o‘qituvchilarga xos kompetensiyalar
tahlili.

Kasbiy kompetensiya tushunchasi zamonaviy pedagogika nazariyasida
shaxsning kasbiy faoliyatni samarali amalga oshirishga yo‘naltirilgan integrativ
sifati sifatida talqin etiladi. Bu tushuncha faqatgina bilim va ko‘nikmalar
majmuasini emas, balki kasbiy harakatlarni ongli, ijodiy va mustaqil tarzda amalga
oshirishga yo‘naltirilgan motivatsion, ijtimoiy va axloqiy komponentlarni ham o‘z
ichiga oladi

Ayrim tadgigotchilar tomonidan pedagogning kompetentsiyalari atamasi
samarali ta’limni ta’minlash uchun o'qituvchi ishtirok etadigan jarayonlarning
asosiy to'plami (7-bet) sifatida ta’riflanadi (Sykes va Wilson, 2015). Boshga
tadqgiqotchilar (masalan, Fauth va boshq., 2019; Jentsch & Konig, 2022; Reuter va
boshg., 2022) esa pedagogga oid kompetensiyalarni samarali o'qgitish bilan bog'liq
bo'lgan bilim, ko'nikma, moyillik va shaxsiy xususiyatlar to'plami sifatida
belgilaydi. Zeer E.F. esa kompetensiyani "mutaxassisning kasbiy faoliyatdagi
tayyorgarlik darajasi" sifatida ko‘radi va ularni tayanch kompetensiyalar,
umumkasbiy va maxsus kasbiy kompetensiyalarga ajratadi.

Xorijiy ta’lim tizimlarini tahlil qilishda, aynigsa AQSh va Evropa
mamlakatlari kabi ilg‘or davlatlar tajribasi katta ahamiyatga ega. AQShda tasviriy
san’at o‘qituvchilari tayyorlashda NAEA (National Art Education Association)
tomonidan ishlab chigilgan milliy standartlar asosida kompetensiyaviy yondashuv
amalga oshiriladi. Bu yondashuvda nafagat pedagogik kompetensiyalar, balki
o‘quvchilarda tanqidiy fikrlash va kreativ ijodiy faoliyatga yo‘naltirilgan
kompetensiyalar ham rivojlantiriladi (Freedman, 2011). Bunda, o‘qituvchilarning
professional faoliyatida interaktiv metodlar va ko‘p bosqichli loyihalar muhim
o‘rin tutadi, o‘quvchilarning estetik va san’atshunoslik ko‘nikmalarini samarali
tarzda shakllantirishga garatilgan.

aAQShlik tadqiqotchilar o’qituvchilarning tayanch kompetensiyalarga
to’xtalib o’tadi va ularni o’qitish bilan bog’liq bo’lgan umumiy xosusiyatlar bilan
bog’laydi (Howell wva boshq., 2025). Tadqgiqotchilar kompetensiyalarni
rivojlantirishda kasbiy rivojlantirish(Professional Developmen)ga urg’u berishda
hamda uni tashkil etishda samaradorlikka asoslangan yondashuvlardan
foydalanishning ijobiy ekanligini isbotlab berishgan.

Ispaniyada o’tkazilgan tadqiqot natijalari shuni ko’rsatadiki, eng rivojlangan
kompetensiyalar ta’lim jarayonida qo‘llaniladigan ragamli kompetensiyalar,
jumladan dasturiy ta’minot, ilovalar yoki muhitlardan foydalanish, shuningdek,
rejalashtirish yoki o‘qitishni rivojlantirish kabi pedagogik jihatlar bilan bog‘liq
(Hernandez-Serrano, 2025). Shundan kelib chiggan holda tadgiqotda FLEXI-
COMP qolipi (2023) tavsiya etiladi. Mazkur qolip bo’lajak o’qituvchilarning
ragamli hamda ijtimoly kompetensiyalarini rivojlantirishga xizmat qilishi
ta’kidlanadi. Ularning ichida tasviriy san’at o’qituvchisi ham o’zlashtirish lozim

bo’lgan kasbiy, pedagogik, raqamli va kreativlik kompetensiyalarini ko’rish
mumkin.

Juhidsova (va boshq., 2022) Slovakiyadagi o’qituvchilarning kasbiy
kompetensiyalarini tadqiq qilar ekan, ularda ta’lim jarayonini rejalashtirish,
faoliyatni tashkil etish va samarali boshgarish kabi didaktik kompetensiyalarning
dolzarbligiga ahamiyat qaratadi. Mazkur kompetensiyalarni rivojlantirish uchun
esa o’qituvchida ijro konkikmalari yaxshi shakllangan bo’lishi lozim deb
hisoblaydi

Germaniyalik tadqgiqotchilar Hirsch va Rubach (2024) o’qituvchinig ragamli
kompetensiyalari ahamiyatini o’rganishgan. Mazkur tadqiqotda, aynan tayanch
raqamli kompetensiyalar va kasbiy ragamli kompetensiyalar o‘rtasidagi o‘zaro
bog‘liglik tahlil gilinadi. Mualliflarning ta'kidlashicha, kasbiy kompetensiya — bu
bilim, motivatsion ishonch va muayyan vaziyatlarda muammolarni hal gilishga
qaratilgan ko‘nikmalarning uyg‘unlashgan tizimidir.

